
埃德森喺安哥拉宣布獨⽴之後出世。佢係⼀個
好⾼嘅男仔。因為佢嘅⾝⾼，所以佢特別突
出。嗰啲俾武器童兵去打內戰嘅⼈就想要好似
佢噉嘅男仔。

⽽家佢已經係⼀個⼤⼈。埃德森會訓練難⺠⼩
朋友同其他容易俾社會排斥嘅⼈。曾經因為佢
嘅⾝⾼令到佢好危險，仲可能成為⼀個童兵。
⽽家佢嘅⾝⾼俾⼒量佢去幫其他⼈令佢哋覺得
安全。

佢媽咪好怕啲⼈會帶⾛佢，所以決定要送佢去
葡萄⽛同阿姨⼀⿑住。佢覺得佢喺嗰便會安全
啲。

有⼀⽇⽼師發現佢打籃球好叻。佢就參加咗籃
球隊亦都⼗分之成功。佢喺學校開始受歡迎同
埋開始認識新朋友。佢亦都開始變得更加⾃
信。

⼀開始嘅⽣活係好困難，因為埃德森好掛住好
暖嘅天氣，傳統嘅嘢⻝，同埋最重要係佢媽咪
嘅擁抱同錫錫。

佢之前唔係太識得講葡萄⽛⽂，覺得喺上堂嘅
時候好難明⽩課堂嘅內容同埋同學講嘅嘢。佢
開始懷疑嚟葡萄⽛係咪⼀個好嘅決定。

